
G.G. Teksturin í vegleiðingini, sum er merktur við gulum, verður brúktur í frymlinum til námsskipan. 

Hesin teksturin er eins fyri allar námsskipanir. 

1 Inngangur 

Ein stutt lýsing av innihaldinum í námsskipanini. Inngangurin skal vera ½-1 síðu til longdar. 

 Í innganginum verður í stuttum gjørt greitt, at námsskipanin: 

• Er ein áseting fyri innihaldið í samlaðu útbúgvingini 

• Er grundað á løgtingslóg og kunngerð um Fróðskaparsetur Føroya 

• Lýsir týdningin av at hava eina námsskipan, umframt hvønn týdning námsskipanin hevur fyri 

studentin 

• Lýsir, hvør hevur yvirskipaðu ábyrgdina, og hvør hevur fakligu ábyrgdina av útbúgvingini 

• Lýsir krøvini til studentin umframt rættindi og skyldur hjá studentinum 

• Lýsir ásetingar um, at útbúgvingin fylgir Bolognayvirlýsingini um eina felags evropeiska 

útbúgvingarskipan og er skipað eftir hesum leisti 

• Lýsir mannagongir fyri, hvør góðkennir námsskipanina  

• Vísir, nær lestrarráðið (dd-mm-yy) seinast hevur góðkent námsskipanina 

Tað er ymiskt frá deild til deild, um fororð eru ein partur av námsskipanini. Um fororð eru við, eru tey 

eitt punkt áðrenn inngangin. Í fororðunum verður týdningurin av at hava eina námsskipan lýstur. 

Fororðini verða vanliga undirskrivað av lestrarráðsformanninum. 

2 Heitið á útbúgvingini á føroyskum og enskum  

Heitið á útbúgvingini. Skal vera á bæði føroyskum og enskum. 

Styttingin fyri útbúgvingarheitið skal eisini skrivast, t.d. B.A., B.Ed.  ella M.S.Sc. 

3 Útbúgvingarstig (sbrt. QF – EHEA; EQF - LLL) 

Sí lýsing av útbúgvingarstigi í útbúgvingarprofilinum. 

Av tí, at føroyski førleikakarmurin (NQF) enn ikki er lýstur, verður bert víst til teir evropeisku 

førleikakarmarnar (eins og í útbúgvingarprofilinum). 



5 

 

4 ECTS-áseting 

Samlaða talið av ECTS fyri útbúgvingina.  

Harafturat skal lýsast, hvussu arbeiðsbyrðan verður roknað í ECTS.  

1 ECTS svarar til 25-30 arbeiðstímar hjá studentunum. Eitt lestrarár við fulltíðarlestri er 60 ECTS svarandi 

til eina metta arbeiðsbyrðu á 1500-1800 tímar. Tá er allur lestraraktivitetur íroknaður.  

Sí ECTS Users’ Guide 20151 fyri nærri kunning um ECTS ásetingar. 

5 Upptøkukrøv 

Lýs, hvørji formlig krøv studenturin skal lúka fyri at verða upptikin á útbúgvingini. T.d. ásett krøv um at 

hava lokið útbúgving á ávísum stigi, próvtalskrøv ella krøv um málsligar førleikar. Um onnur serstøk 

upptøkukrøv eru, verða tey lýst her. 

6 Endamál við útbúgvingini 

Lýs stutt og nágreiniliga samlaða endamálið við útbúgvingini. Herundir, hvat studenturin skal vera før/ur 

fyri eftir lokna útbúgving.  

Sí endamálsorðingina í útbúgvingarprofilinum. 

7 Lýsing av almennum og fakligum førleikum 

Ger eina talvu, sum lýsir teir almennu og fakligu førleikarnar. Í talvuni verða førleikarnir lýstir, sum dentur 

verður lagdur á, at studenturin ognar sær á útbúgvingini (sí Talvu 1 niðanfyri). Í talvuni skal heitið á 

einstaka førleikanum umframt ein lýsing av førleikanum vera við.  

Tað er ikki ásett eitt ávíst tal av førleikum, sum skulu lýsast (tó í mesta lagi 15), men tað er umráðandi, 

at bæði teir almennu og fakligu førleikarnir verða væl lýstir. Tryggjast skal, at teir almennu og fakligu 

førleikarnir, sum verða lýstir í talvuni, eru teir førleikarnir, sum verða mentir í útbúgvingini. Hetta er 

galdandi fyri bæði praktiskar og teoretiskar partar av útbúgvingini.  

 

1 European Comission (2017) ECTS User’s Guide https://op.europa.eu/en/publication-detail/-/publication/da7467e6-8450-11e5-b8b7-
01aa75ed71a1 

https://op.europa.eu/en/publication-detail/-/publication/da7467e6-8450-11e5-b8b7-01aa75ed71a1
https://op.europa.eu/en/publication-detail/-/publication/da7467e6-8450-11e5-b8b7-01aa75ed71a1


6 

 

Sí nærri kunning um at orða almennar og fakligar førleikar í A Guide to Formulating Degree Programme 

Profiles, s. 36-412. 

Sí annars útbúgvingarprofilin og Tuning-bóklingin: A Guide to Formulating Degree Programme Profiles 

(Lýsing av almennum førleikum er í Annex 2, s. 63 og í føroyskari týðing)3 fyri nærri kunning. 

 

Talva 1 Lýsing av almennum og fakligum førleikum 

Almennir førleikar 

Heiti á førleika  Lýsing av førleika (lýsingin byrjar við: duga at/dugir, megna at/megnar ella 

øðrum líknandi sagnorði).   

 

Dømi um almennan førleika: Megnar at hugsa og arbeiða skipað og kritiskt 

vísindaliga við einum avmarkaðum evni. 

  

  

Fakligir førleikar  

Heiti á førleika  Lýsing av førleika (eins og í almennu førleikunum byrjar lýsingin við: duga 

at/dugir, megna at/megnar ella øðrum líknandi sagnorði).  

  

  

8 Útbúgvingarlæruúrtøkur (samlaðu yvirskipaðu læruúrtøkurnar á 

útbúgvingini)  

Útbúgvingvingarlæruúrtøkurnar lýsa, hvat studenturin eigur at vita, skilja og vera før/ur fyri eftir loknan 

lestur. Dentur verður lagdur á at lýsa tær samlaðu læruúrtøkurnar fyri alla útbúgvingina. Sostatt skal 

lýsingin spegla eina samlaða mynd av læruúrtøkunum í øllum skeiðum á útbúgvingini.  

Ein læruúrtøka er vanliga sett saman av trimum liðum: einum aktivum sagnorði (t.d. greiða frá, greina 

og lýsa) + navnorði + konteksti. Læruúrtøkan byrjar við aktiva sagnorðinum, sum lýsir aktivitetin, sum 

studenturin skal gera, síðani navnorð (tað, sum studenturin skal greiða frá, lýsa, greina o.s.fr.) og at enda 

kontekst (í mun til eitt ávíst øki, tíðarskeið, sjónarhorn e.l.).  

Dømi um læruúrtøku: at meta um viðkomandi ástøði og háttaløg í mun til útvald trupulleikaøki. 

 

2 Lokhoff et al. (2010) A Guide to Formulating Degree programme Profiles. Tuning: Bilbao, Groningen and The Hague. 

3 Er tøk á intranetinum, Góðskueindin undir Tuning-skjøl. 

Havast skal í huga, at læruúrtøkurnar skulu vera víðfevndar og samstundis realistiskar. Umráðandi er, at 

læruúrtøkurnar eru orðaðar soleiðis, at tað er møguligt hjá studentinum at røkka teimum. Harafturat 

skal tað vera møguligt hjá undirvísara og próvdómara at meta, um studenturin hevur rokkið 

læruúrtøkunum.  

9 Ásetingar um útbúgvingarviðurskifti: 

9.1 Bygnaðin í útbúgvingini (yvirlit yvir, hvussu lestrarhálvurnar/skeiðini eru skipaði, herundir 

raðfylgjan av skeiðum, venjingum v.m.) 

Ger eina stutta lýsing av, hvussu útbúgvingin er skipað. Ger harafturat eina talvu, sum vísir eitt samlað 

yvirlit av útbúgvingini. Í talvuni skulu lestrarhálvur, skeið pr. lestrarhálvu og ECTS-býti lýsast. 

Tað verður greitt tilskilað, hvørji skeið eru kravd, hvørji eru valskeið og hvørji eru starvsvenjingarskeið. 

Teigarnir við kravdum skeiðum verða litaðir grønir. Teigarnir við valskeiðum verða litaðir appilsingulir. 

Teigarnir við starvsvenjing verða litaðir bláir. Sí dømi í talvu 2 niðanfyri. 

Legg til merkis, at býtið av skeiðum og lestrarhálvum, sum sæst í talvu 2, bert er eitt dømi. Talvan verður 

tillagað alt eftir, hvussu einstaka útbúgvingin er sett saman. 

Um tað ikki er fastlagt, hvørji valskeið verða boðin út, verður valskeið (og ikki sjálvt skeiðsheitið) skrivað 

í teigin. Um tað ikki er møguligt at skriva heitið á valskeiðnum í teigin, er framvegis umráðandi, at skeiðið 

verður skrásett í talvuni og talið av ECTS verður skrivað. Sostatt gevur talvan eitt samlað yvirlit yvir 

bygnaðin í útbúgvingini umframt eitt yvirlit yvir býtið av skeiðum á hvørjari lestrarhálvu.  

Talva 2 Raðfylgjan í útbúgvingini 

 

 

 

 

Lestrar-
hálva 

 

 
1. 

 
Vísindaástøði 

10 ECTS 
 

 
Háttaløg 
10 ECTS 

 

Valskeið 
10 ECTS 

 

 
 

2. 

 
Starvsvenjing 

20 ECTS 
 

Valskeið 
10 ECTS 

 

 
 

3.    

 

 
 

4.    

 

 
 

5.    

 

 
 

6. 
 

   

Samlað 
ECTS 

180 

9.2 Innihald og ECTS í einstøku fakøkjunum  

Stutt lýsing av innihaldinum í teimum einstøku skeiðunum (møguleiki er at seta eina leinkju til einstøku 

skeiðslýsingarnar).  

9.3 Læru-  og undirvísingarhættir í útbúgvingini 

Lýsing av, hvørjar læru- og undirvísingarhættir dentur verður lagdur á at nýta í útbúgvingini. 

• Yvirskipað slag av undirvísing, t.d. fyrilestrar, floksundirvísing, kjak og studentaframløgur. 

• Hvussu arbeiðið verður skipað, og hvat dentur verður lagdur á. T.d. sjálvlestur, skrivligar 

heimauppgávur í bólki ella einsæris, spurdómsgrundað arbeiði og verkætlanararbeiði. 

• Yvirskipað lýsing av, hvar undirvísingin fer fram, t.d. í undirvísingarhøli og/ella á netinum.  

9.4 Starvsvenjing 

Lýs møguleikarnar hjá studentinum at fara í starvsvenjing. Herundir hvussu nógva starvsvenjing 

studenturin hevur rætt til, og nær á útbúgvingini starvsvenjingin fer fram (møguleiki er at vísa til talvu 2 

í punkti 9.1). Um møguleiki er fyri starvsvenjing skal vísast til, hvar nærri kunning um hetta finst. 

9.5 Ritgerðir (lýsa karmar í mun til bachelor og master) 

Ein stutt og neyv lýsing av kørmunum, sum eru galdandi fyri ritgerðir. Lýs, hvussu ritgerðin er uppbygd, 

hvussu nógv ECTS hon telur, krøv til hvussu long ritgerðin skal vera (síðutal, orð ella tekn), um møguligt 

er at skriva saman í bólki (og hvørji krøv tá eru galdandi í mun til longd á ritgerð, hvussu íkastið hjá 

hvørjum einstøkum studenti í bólkinum verður eyðmerkt, dømt o.a.). Nágreina harafturat, hvussu nógva 

vegleiðing studenturin hevur rætt til (og hvør munur verður gjørdur á vegleiðingartíð, um skrivað verður 

í bólki).  

Vís til, at nærri kunning um ritgerðir finst í ritgerðarvegleiðingini, sum er galdandi fyri deildina. Um onnur 

kunning um ritgerðir er til taks, verður eisini víst til ta kunningina (t.d. í skeiðslýsingini ella øðrum 

skjølum, sum lýsa karmarnar fyri ritgerðina). 

9.6 Metingarhættir (formativ og summativ meting) 

Lýs breitt, hvørjir metingarhættir verða nýttir á útbúgvingini, og hvat høvuðsendamálið við hesum 

metingarhættum er. Lýs bæði teir formativu og summativu metingarhættirnar. 

9.7 Próvtøkur  

9.7.1 Almennar reglur um próvtøkur 

Vís til, hvar reglur um próvtøkurnar á útbúgvingini eru at finna umframt, at víst verður til galdandi 

heimild um próvtøkur (set leinkju inn). 

Studentur verður innskrivaður til allar próvtøkur, sum eru kravdur partur av útbúgvingini. Tá studentur 

er innskrivaður til valskeið, verður hann innskrivaður til próvtøkuna á valskeiðnum.4 Vís til heimild í 

kunngerð. 

Tað er umráðandi, at grundarlagið fyri próvtøkuni og próvmetingini er gjøgnumskygt. Hetta merkir, at 

tað skal vera greitt lýst, hvat eyðkennir ta góðu próvtøkugongdina, og hvat væntað verður av 

studentinum til próvtøku. Hesi skjøl skal studenturin hava atgongd til, tá skeiðið byrjar.  

Vís her í námsskipanini til, hvar skjøl um ta góðu próvtøkugongdina eru at finna. 

9.7.2 Raðfylgja av próvtøkum í lestrargongdini 

Ger eina lýsing av, hvussu og í hvørjari raðfylgju próvtøkurnar verða skipaðar. Lýs harafturat, um serligar 

reglur eru galdandi, og um undantøk kunnu gerast: t.d. um fyrsta árið av útbúgvingini skal standast, 

áðrenn farið verður víðari til næsta árið. Um víkjast kann frá krøvunum, skal lýsast, hvørjar 

mannagongdirnar tá eru. 

Próvtøkuraðfylgjan verður lýst í eini talvu (sí frymil í Talvu 3 niðanfyri). Í talvuni skal lýsast: lestrarhálva, 

heitið á skeiðnum, próvtøkuslag, endurpróvtøkuslag, um próvtøkan verður dømd innanhýsis ella 

uttanhýsis, próvtalsstigin, sum próvtøkan verður dømd eftir (staðið/ikki staðið ella próvtalsstiga) og 

hvussu nógv ECTS skeiðið telur. Allar próvtøkur skulu lýsast í Talvu 3. Um tað er ógreitt, hvørji valskeið 

verða boðin út, verður valskeið (og ikki sjálvt skeiðsheitið) skrivað í teigin skeið. 

 

 

 

Talva 3 Raðfylgjan av próvtøkum 

Lestrarhálva Skeið Próvtøka Endurpróvtøka Dømd Stigi ECTS 

 

4 Heimilað í Kunngerð um próvtøkur á Fróðskaparsetri Føroya. 

1. 

Heitið á 

skeiðnum 

Próvtøkuslag Próvtøkuslag 

fyri 

endurpróvtøku 

Innanhýsis 

ella 

uttanhýsis 

døming 

Staðið/ikki 

staðið ella 

próvtalsstigi 

Tal av 

ECTS 

      

      

 

2. 

      

      

      

 

3. 

      

      

      

 

4. 

      

      

      

 

5. 

      

      

      

 

6. 

      

      

      

 

 

9.7.3 Innanhýsis ella uttanhýsis próvdøming 

Ein lýsing av, hvussu einstøku próvtøkurnar verða dømdar. Herundir skal lýsast, hvat tað vil siga, at ein 

próvtøka verður innan- ella uttanhýsis dømd.  

Í minsta lagi 1/3 av próvtøkunum (roknað í ECTS-stigum) skulu próvdømast av uttanhýsis próvdómara. 

Hetta er undantikið kliniskar partar av útbúgvingini og starvsvenjing.5 

 

5 Heimilað í Kunngerð um próvtøkur á Fróðskaparsetri Føroya. 

Sí kunngerð um próvtøkur á Fróðskaparsetri Føroya fyri nærri kunning um býtið av innan- og uttanhýsis 

próvtøkum. 

9.7.4 Galdandi próvtalastigi; staðið/ikki staðið 

Lýs hvussu próvtøkurnar verða dømdar. Harumframt skal lýsast, hvussu stórur partur í mesta lagi kann 

dømast staðið/ikki staðið, og hvussu stórur partur av próvtøkunum skal dømast við próvtali.  

Í mesta lagi 1/3 av próvtøkunum (roknað í ECTS-stigum) kunnu verða dømdar staðið/ikki staðið. Hetta 

er undantikið kliniskar próvtøkur og starvsvenjing, umframt tá talan er um avriksflutning. 6 

Próvtøkutreytirnar galdandi fyri einstøku skeiðini standa í skeiðslýsingunum. 

Vís til Kunngerð um próvtøkur á Fróðskaparsetri Føroya fyri nærri kunning um próvdøming. 

Vís til, hvar nærri kunning um próvdøming annars er at finna. 

 

9.7.5 Endurpróvtøka og sjúkrapróvtøka 

Lýs, hvørjar reglur eru galdandi í sambandi við endur- og sjúkrapróvtøku: nær evsta mark hjá 

studentinum er at boða frá, at hann ikki møtir til regluligu próvtøkuna, hvar studenturin skal fráboða, 

nær sjúkraváttan í seinasta lagi skal vera Setrinum í hendi, umframt hvar sjúkraváttanin skal latast. 

Harafturat skal lýsast, nær væntast kann, at endur- og sjúkrapróvtøkur verða hildnar, hvussu tær vera 

skipaðar og hvussu ofta studenturin kann fara til endur- og sjúkrapróvtøku.  

Rætturin til endurpróvtøku er treytaður av, at møtt verður til regluligu próvtøkuna. Tá talan er um sjúku, 

er rætturin til endurpróvtøku treytaður av, at sjúkraváttanin er latin Setrinum rættstundis og á rætta 

stað. 

Skipað verður fyri endurpróvtøku seinast 3 mánaðir eftir regluligu próvtøkuna. 

Lýsið, hvør hevur ábyrgdina av, at studenturin verður skrásettur til endurpróvtøkuna, nær studenturin í 

seinasta lagi skal skrásetast til endurpróvtøkuna, og hvørjar fylgjurnar eru, um studenturin ikki verður 

skrásettur til endurpróvtøkuna. 

Um til ber at søkja um frávik frá galdandi reglum, skulu mannagongdirnar lýsast her.  

Vís til heimild um endur- og sjúkrapróvtøku í kunngerð.  

 

6 Heimilað í Kunngerð um próvtøkur á Fróðskaparsetri Føroya. 



13 

 

9.7.6 Serlig atlit  

Her skal gerast greitt, hvørjar reglur eru galdandi, tá serlig atlit verða tikin í sambandi við próvtøku. Hetta 

kann vera í føri, har studenturin hevur skerdan førleika, ella onnur serlig atlit skulu takast 

Er studenturin í iva um, hvørji rættindi hann hevur, er møguligt at venda sær til lestrarvegleiðaran á 

deildini. 

Løgtingslóg nr. 58, sum broytt við løgtingslóg nr. 51 frá 8. Mai 2012, §20a ásetir nærri reglur um, hvør 

stuðul kann veitast studentum, sum hava tørv á hesum.7 

9.8 Undirvísingarmál (t.d. føroyskt, danskt, enskt) 

Stutt lýsing av, hvørjum máli undirvíst verður á. Harafturat, um væntast kann, at gestaundirvísarar eru, 

sum undirvísa á øðrum máli. 

9.9 Góðskriving 

Her verður lýst, hvørjar reglur eru galdandi í sambandi við at fáa skeið góðskrivað, sum eru staðin 

frammanundan. Harafturat hvussu søkt verður um góðskriving, hvar umsóknin um góðskriving av 

skeiðum skal sendast og hvør tekur endaliga avgerð um góðskriving. Vís til heimild, har studenturin 

finnur nærri kunning um reglur viðvíkjandi góðskriving. 

Mannagongdin fyri góðskriving er, at studenturin letur deildini umsókn um góðskriving. Í umsóknini skal 

vera greitt, hvat skeið, sum er staðið, skal góðskriva annað skeið. 

Útbúgvingarleiðarin letur fakundirvísara umsóknina um góðskriving til stutta viðmerking og at taka undir 

við. Tá hetta er gjørt, letur útbúgvingarleiðarin lestrarráðnum umsóknina saman við viðmerkingini hjá 

fakundirvísaranum. Lestrarráðið staðfestir síðani góðskrivingina. 

9.10 Farloyvi 

Lýsing av, hvørjar møguleikar studenturin hevur at fara í farloyvi. Vís til nærri kunning og reglur um 

farloyvi. 

9.11 Serlig atlit (sjúka, brek og annað) 

Nágreiningar um í hvønn mun Fróðskaparsetur Føroya veitir stuðul til studentar við serligum tørvi. Bæði, 

tá talan er um hjálparamboð, men eisini tá talan er um at leggja lesturin til rættis við støði í tørvinum hjá 

einstaka studentinum, t.d. parttíðarlestur.  

 

7 Í Kunngerð um próvtøkur á Fróðskaparsetri Føroya eru nærri ásetingar hesum viðvíkjandi. 

Vegleiðing og nærri kunning um rættindi hesum víðvíkjandi fæst hjá lestararvegleiðaranum á deildini. 

Um kunning fæst aðrastaðni enn hjá lestrarvegleiðaranum, skal tað eisini lýsast. 

9.12 Altjóða útbúgvingarmøguleikar (t.d. lestrarvist) 

Lýs møguleikarnar fyri skiftislestri, og hvussu nógv ECTS kunnu takast á øðrum universiteti. Lýs 

harafturat, hvørjar reglur eru um undangóðkenning av skeiðum, og hvussu søkt verður. 

Lestrarvegleiðarin á deildini vegleiðir um viðurskifti í sambandi við altjóða útbúgvingarmøguleikar. Vís 

til, hvar studenturin annars finnur nærri kunning um altjóða útbúgvingarmøguleikar. 

9.13 Luttøkuskyldu 

Lýsing av, hvørji krøv eru til studentin at luttøka og møta til undirvísing. Um luttøkuskylda er á ávísum 

pørtum ella skeiðum á útbúgvingini, verður hetta lýst her.  

Legg til merkis, at luttøkuskylda verður bert lýst her, um tað er eitt krav á skeiðnum. T.d. um tað er krav, 

at studenturin skal hava møtt til 80% av undirvísingini fyri at sleppa til próvtøku.  

Um luttøkuskylda er skal lýsast, hvørjar avleiðingarnar eru, um studenturin hevur ov nógva fráveru. 

9.14 Lestrarvirkni 

Lýsing av, hvat væntað verður av studentinum í sambandi við lestrarvirkni. 

Væntað verður, at studenturin møtir regluliga til undirvísing. Harumframt verður væntað, at studenturin 

er fyrireikaður til undirvísing, luttekur í kjaki og framløgum, umframt at studenturin tekur ábyrgd fyri 

egnari læring. 

Serligar reglur og átøk kunnu setast í verk á einstøku deildunum í sambandi við manglandi lestrarvirkni, 

umframt ásetingar um, hvørjar avleiðingarnar tá eru fyri studentin.  

9.15 Eftirmeting av útbúgving og skeiðum 

Lýsing av, hvussu eftirmett verður á útbúgvingini, og hvat eftirmetingin fevnir um (t.d. 

skeiðseftirmetingar, próvtøkueftirmetingar og starvslærueftirmetingar).  Lýs, um talan er um 

kvantitativar og/ella kvalitativar eftirmetingar, og nær eftirmetingarnar fara fram.   

Skeið verða eftirmett kvantitativt og einsæris eftir einum felags leisti galdandi fyri øll skeið á Setrinum. 

Tó er ikki nakað, sum forðar fyri, at aðrar eftirmetingar (serliga kvalitativar) verða settar í verk á einstøku 

útbúgvingunum. 

Ger harafturat eina lýsing av, hvat endamálið við eftirmetingunum er. 

Tað er umráðandi, at studenturin luttekur í eftirmetingunum, og at úrslitini frá eftirmetingunum verða 

nýtt til at gera áhaldandi tillagingar á útbúgvingunum. Tískil er tað ein ábyrgd hjá studentinum at útvega 

vitan um, hvussu studenturin upplivir at vera lesandi á útbúgvingini umframt, hvussu studenturin hevur 

upplivað einstøku skeiðini. 

9.16 Kærumøguleikar 

Lýsing av, hvørjar møguleikar studenturin hevur at kæra, og hvar kærur skulu stílast. Harumframt ein 

lýsing av mannagongdunum og freistum í samband við kærur. Vís til, hvar heimild og kæruvegleiðing eru 

at finna. 

Sí heimild um kærur í Løgtingslóg nr. 58 frá 9. juni 2008 um Fróðskaparsetur Føroya, sum broytt við 

løgtingslóg nr. 51 frá 8. mai 2012, kapittul 6a um. 

9.17 Vísindaligt rættlæti 

Lýsing av, hvørjar reglur eru galdandi viðvíkjandi vísindaligum rættlæti. Nágreina, nær talan er um, at 

tað vísindaliga rættlætið verður brotið, og hvørjar mannagongdirnar tá eru. Herundir hvørjar 

avleiðingarnar eru av at fremja brot á tað vísindaliga rættlætið. Vís til nærri kunning um vísindaligt 

rættlæti. 

9.18 Nær lesandi í seinasta lagi skulu hava staðið endaligt prógv 

Lýsing av, hvat evsta mark fyri lokna útbúgving er umframt galdandi innanhýsis reglur hesum viðvíkjandi.  

Um innanhýsis ásetingar eru um, at eitt evsta mark er sett fyri, nær t.d. serritgerðin skal vera latin inn í 

mun til seinastu próvtøkuna, verður tað lýst her. 

9.19 Treytir um broyting í námsskipan 

Lýsing av, hvørjar treytirnar eru fyri at gera broytingar í námsskipanini, og hvussu hesar verða góðkendar.  

Tá broytingar verða gjørdar í námsskipanini, skulu studentarnir kunnast um í hvønn mun tey fylgja 

broyttu námsskipanini ella fylgja eldri námsskipan. Herundir skulu studentarnir kunnast um tíðarfreistir 

at gera lesturin lidnan eftir eldri námsskipan. Um tað ikki eydnast studentinum at gera lesturin lidnan 

innan ásettu freist, má søkjast um at fáa tann partin av útbúgvingini, sum hevur fylgt eldri námsskipan, 

góðskrivaðan, áðrenn farið verður at fylgja nýggju námsskipanini. Tá verða yvirskipaðu mannagongdirnar 

í sambandi við góðskrivingar fylgdar (sí punkt 9.9). 

Um bygnaðurin á útbúgvingini ger tað møguligt, kann tað standa studentinum í boði at skifta frá eldri 

námsskipan til nýggja. Hetta kann t.d. vera, um útbúgvingin er býtt sundur í tveir partar. Tá fyrri partur 

er staðin kann vera møguligt at skifta til nýggja námsskipan á seinna parti.  

Sí annars útbúgvingarkunngerðina fyri nærri kunning um góðskrivingar. 

9.20 Aðrar ásetingar   

Um onnur viðurskifti, sum ikki eru lýst omanfyri, eru galdandi, verða tey lýst her. Hetta kann t.d. vera, 

um talan er um eina gjaldsútbúgving, parttíðarlestur ella annað. 

 

 


